Rafrænar bækur
Margsinnis hefur verið spáð fyrir um dauða bókarinnar, að samkeppni frá útvarpi, sjónvarpi, bíómyndum, internetinu og öllum hinum miðlunum ráði niðurlögum hennar. En alltaf seiglast hún áfram og aðlagar sig að breyttum tímum. Síðustu árin er það einkum raf- og hljóðbókavæðingin sem talin er ógna hefðbundinni pappírsútgáfu. (Heiðar Ingi Svansson, 24. febrúar 2022)
Hvort er betra að hlusta á hljóðbók eða lesa bókina á pappír? Nú eða lesa hana sem rafbók? Það er í raun ekkert eitt svar sem segir manni hvað sé best, eins og allt í þessum heimi er það háð aðstæðum hvað hentar að hverju sinni. Það er háð því hverju maður vill ná fram með lestrinum eða hlustuninni.
Rafbók er bók sem gerð er aðgengileg á stafrænu formi og samanstendur af texta og/eða myndum. Þær má lesa með meðal annars í borðtölvu, farsíma, snjalltöflu eða lestölvu. Rafbókum er hægt að hlaða niður frá rafbókaveitum á ýmsum vefsíðum og netverslunum eins og Amazon.com og iBookstore. Oftast eru rafbækur útgáfur prentaðra bóka, en rafbækur eru ekki endilega prentaðar líka. 
Rafbækur geta verið með mismunandi skráarsniði; textaskrá, ritvinnsluskjal eða vefsíða. Algengustu skráarsnið rafbóka eru til PDF, ePub, Kindle og MobiPocket. Rafbækur er hægt að fjölfalda, dæmi eru um þeim sé dreift án þess að rithöfundur eða útgefandi fái greitt fyrir.
Fyrstu rafbækur voru gefnar út árið 1971 í Gutenberg-verkefninu. Verkefnið samanstendur af verkum ekki lengur undir höfundarréttarvörn og gerir notendum kleift að hlaða bækurnar niður ókeypis.
Ýmislegt um raf- og hljóðbækur
Rafbók 	Rafbók er ekki lesin upp heldur er það rafræn útgáfa af prentaðri bók.
Hljóðbók 	Hljóðbók er upptaka af bók sem hefur verið lesin inn á hljóðskrá.
Notkun rafbóka	Skráin sem þú færð senda er þín eign. Það eintak bókarinnar er merkt þér með starfrænni vatnsmerkingu og því rekjanlegt til þín. Dreifing á skránni og/eða efni hennar er með öllu óheimil.
Stafræn vatnsmerking 	Stafræn vatnsmerking er leið til þess að vernda höfundaréttavarið efni. Þegar þú kaupir og sækir rafbók af þessari síðu er eintakið af bókinni merkt þér í kóða skrárinnar. Vatnsmerkingin hefur ekki áhrif á skrána, notkun hennar né útlit bókarinnar. Öll afritun bókarinnar er bönnuð og þú sem eigandi skrárinnar ert ábyrg/ur fyrir því að hún dreifist ekki til annarra. Rafbókin sem þú festir kaup á er aðeins til einkanota.
Rafbókasafnið	Býður upp á stóru safni rafbóka; glæpasögur, ástarsögur, ævintýri, ævisögur, uppskriftir, sjálfshjálparbækur, barna- og unglingabækur osfrv.
Bókaklúbbar	Hrafninn er bókaklúbbur fyrir aðdáendur spennusagna og krimma.
Hljóðbókasafnið 	Hljóðbókasafn Íslands er ríkisstofnun sem veitir bókasafnsþjónustu þeim sem ekki er unnt að lesa venjulegt prentað letur. Það er gert með miðlun námsgagna og annars fjölbreytts safnefnis
Fjölbreytt úrval rafbóka
Fyrstu bækur sem skrifaðar voru sérstaklega sem rafbækur voru fáar og snérust um takmörkuð efni fyrir sérstaka hópa. Til dæmis voru margar þeirra tæknilegar handbækur sem fjölluðu um tölvunarfræði eða fram¬leiðsluaðferðir. Við þróun internetsins á tíunda áratugnum varð miklu einfaldara að ná í rafbækur.
Rafbókasafnið var sett á laggirnar árið 2017 og stóð upphaflega notendum Borgarbókasafnsins til boða. Síðan þá hefur fjöldi aðildarsafna bæst við og safnkosturinn vaxið gífurlega samhliða því. Í dag má nálgast þúsundir titla, bæði raf- og hljóðbækur, í gegnum safnið.

Hljóðbækur
Hægt er að lesa rafbækur eða hlusta á hljóðbækur frá Rafbókasafninu í vafra í tölvum, spjaldtölvum og snjallsímum og því er ekki nauðsynlegt að hlaða niður neinum öðrum forritum til þess.

